
4.- A construcion do Estado liberal (principios do liberalismo e
diferenzas entre as familias politicas da época)

Entre 1808 e 1833 Espafia viviu un proceso historico caracterizado polo
enfrontamento entre dous modelos politicos e ideoloxicos: absolutismo e
liberalismo cun dominio do primeiro. A guerra civil aberta en Espafia polo carlismo
ante a sucesion de Fernando VII, a denominada primeira guerra carlista (1833-1839),
propiciou que o liberalismo finalice co seu ostracismo e se converta no principal
apoio da rexente Maria Cristina de Borbon para garantir que o trono espafiol recaia
na sua filla Isabel.

O carlismo defendera o dereito ao trono de Espana por parte de Carlos Maria Isidro
de Borbdn, irman de Fernando VII e os seus descendentes. Baixo a bandeira carlista
agruparanse os partidarios do absolutismo, contrarios a ideoloxia e as reformas
liberais e defensores da monarquia absoluta, a relixion catdlica, os privilexios de
nobreza e igrexa e os fueros e leis tradicionais. O lema Deus, patria, rei e fueros sera
defendido en importantes areas do norte de Espafia por grupos da pequena nobreza
rural, o clero e o pequefio e mediano campesinado

O liberalismo foi a expresion ideoldxica dos intereses da burguesia, convertida no
século XIX, no grupo hexemodnico da sociedade debido ao desenvolvemento do
comercio e a revolucion industrial. O seu dominio social vai parello ao triunfo das
revolucions politicas liberais. Defende un novo concepto do poder e da sociedade
baseado na liberdade, igualdade xuridica, limitacién da autoridade e division tripartita
do poder: executivo (Goberno), lexislativo (Cortes) e xudicial (Tribunais). Defende a
participacion politica dos cidadans para a eleccion de representantes nas Cortes ou
Parlamento, que se considera o depdsito da soberania nacional. Todo este sistema
politico esta sustentado no imperio da lei que ten na Constitucion a lei suprema
fundamental.

O liberalismo non sé é filosofia politica; en economia (partindo das ideas de Adam
Smith) defende a propiedade privada individual, considerada como un valor absoluto,
a liberdade econdmica e de empresa baseada na libre iniciativa individual sen
intervencién do Estado nos asuntos econdmicos e o libre xogo da oferta e da
demanda como mecanismo xerador da riqueza e regulador das actividades
economicas.

O liberalismo foi unha ideoloxia revolucionaria que pronto se dividira en duas
correntes en funcion do criterio de participacion politica da poboacién: o liberalismo
doutrinario e o liberalismo democratico.

O liberalismo doutrinario foi a corrente maioritaria en Espafia e Europa ata
mediados do século XIX. Xurdiu como reaccidon ante os excesos revolucionarios e o
temor dos grupos econdmicos poderosos de perder a sua posicion hexemonica na
sociedade. Os trazos que o definen son: monarquia constitucional, soberania
compartida entre o rei e as Cortes, restriccion da participacién politica (o dereito ao
sufraxio debe ser restrinxido, reservado unicamente a aqueles que posuan un
determinado poder econdmico, e dicir o sufraxio censatario), limitacién dos dereitos
individuais e catolicismo de Estado.

En Espafia, a posta en practica do liberalismo doutrinario tamén experimentou unha
escision entre os moderados e os progresistas.

Os moderados asumiron plenamente os principios do liberalismo doutrinario,
exerceron mais tempo o poder e contaron coa predileccion dos monarcas espanois e
0 apoio dos grupos poderosos da sociedade. Eran partidarios dun férreo control do
poder municipal por parte do goberno, limitaron as liberdades civis e eliminaron a
Milicia Nacional. A ideoloxia dos moderados plasmouse na Constitucion moderada
de 1845 e o seu concepto de estado uniforme, centralizado e de orde desenvolveuse
na lexislacion creada na cofecida como década moderada do reinado de Isabel Il
(1844-54). O seu principal lider neste periodo sera o xeneral Navaez. Fronte a este
dirixente, xurdira a mediados do reinado de Isabel Il o xeneral O’Donnell, que rexira
os destinos do pais a finais da década dos 50 e comezos dos 60. O Donnell buscara
crear un partido de centro, denominado Union Liberal, que seguira as linas mestras
do moderantismo.

Os progresistas, en cambio, reclamaban a primacia das Cortes sobre o rei, un
maior grao de descentralizacion municipal, unha interpretacion mais ampla das
liberdades, en especial a de prensa, e unha maior liberdade de culto dentro do
estado confesional. Os progresistas gobernaron durante cortos periodos de tempo
(Mendizabal entre 1835 e 1836, Espartero na rexencia entre 1840 e 1843 e no bienio
progresista entre 1854 e 1856), e para chegar ao poder deberon recurrir a revoltas e
pronunciamentos. A ideoloxia politica dos progresistas plasmarase na Constitucidon
progresista de 1837 e na Constitucidon non nata de 1856. Impulsaron reformas
econdémicas como as desamortizacions de Mendizabal, Espartero e Madoz ou a lei
de ferrocarris de 1855.

A crecente moderacion dos progresistas provocou unha disidencia dos mesmos,
xurdiron asi os demoécratas en 1840. Constituian unha minoria radical, dividida a
sua vez entre os partidarios da monarquia e os partidarios da republica.

O liberalismo democratico defendia a soberania popular como principio basico
sobre o que debian asentarse todas as institucions politicas, a participacion popular
mediante sufraxio universal masculino para maiores de 25 anos, rixida separacion de
poderes, unha ampla carta de dereitos e liberdades aos que consideran inalienables
e inherentes & naturaleza humana, un goberno como froito da vontade popular,
liberdade de cultos e separacion da Igrexa e Estado. Nestes principios inspirouse a
Constitucion de 1869, tras a Revoluciéon Gloriosa que expulsou do trono a Isabel Il en
1868. Unha constitucién que inaugura en Espafia a monarquia parlamentaria co
reinado de Amadeo de Saboia, onde o rei reina, pero non goberna. O republicanismo
aproveitou o fracaso do curto reinado de Amadeo de Saboia para proclamar a 12
Republica, plantear a discusion do modelo territorial e reivindicarse como o sistema
verdadeiramente democratico.

